
KO WAI A TE PAE RŪMAKI
REO?

Ko Te Pae Rūmaki Reo tō tātou
ara ako rūmaki reo Māori mō
Te Taumata 1, arā, ko te reo

Māori te reo matua e kawe ana
i ngā akoranga katoa.

Hei ara ako tēnei e ora ai te
reo Māori, hei reo ako, hei reo

mō ia rā. Ko ngā tikanga Māori
tētahi wāhanga matua o ngā
akoranga o ia rā, ā, ka noho

ngā whānau hei hoa rangapū
mō te ara ako o ā rātou

tamariki.

Ehara i te mea ko te kura
anake te wāhi ako. Ka ako tahi

te tamaiti, te whānau me te
kura, ka tupu tahi hoki te reo.

E TIKA ANA RĀNEI A TE PAE
RŪMAKI MŌ TŌ WHĀNAU?

Ka tīmata tō tamaiti ki Te Tau 0–1.
Ka kōrerohia, ka tautokona hoki te reo
Māori i roto i tō koutou kāinga.
Ko tētahi pakeke i tō koutou kāinga he
mōhio ki te reo Māori, ā, e ū ana ki te
whakapakari tonu i tōna reo, me te reo
o tō tamaiti.
Kua noho tō tamaiti ki te kōhanga reo,
ki te puna reo rānei mō te rua tau neke
atu, kua tipu rānei ia i roto i tētahi
kāinga e kaha ana te reo Māori.
Ka taea e tō tamaiti te kōrero, te
whakarongo me te whai wāhi ki ngā
kōrero o ia rā mā te reo Māori.
E pūmau ana tō whānau ki te oranga o
te taiāo me te kaupapa o Te Pae
Rūmaki Reo.
E ū ana tō whānau ki te noho pūmau ki
te kura me te tae ā-tinana mai i ia rā.

NAU MAI HAERE MAI 

Kua tuwhera ngā tono whakapuaki i runga i tō mātou paetukutuku.

